
GOUVENE CUOMO ANONSE GID POU SITWAYEN YO SOU INISYATIV SEVIS
PATAJE NAN TOUT KONTE A

Campbell Public Affairs Institute pibliye yon gid pou ede sitwayen yo ak
fonksyoné piblik yo jwenn ak mennen opotinite sévis pataje
ant gouvéenman lokal yo

Gid la bay yon plan pou sitwayen yo kolabore avek lide lokal yo pou maksimize
ekonomi sou taks sou pwopriyete yo

Li konplete sit web k ap bay detay inisyativ Sevis Pataje a -
ny.qov/SharedServices

Jodi a, Gouvéné Andrew M. Cuomo te anonse yon nouvo gid pou sitwayen sou Sevis
pataje, yon piblikasyon Campbell Public Affairs Institute nan Maxwell School of
Citizenship and Public Affairs nan Syracuse University. Gid la, “Considering Shared
Government Services in New York State: A Guide for Citizens and Public Officials,” bay
sitwayen yo ak fonksyone piblik lokal yo yon plan pou tire pi bon rezilta nan efo
planifikasyon sevis pataje konte yo. Se Gouvene Cuomo ki te mennen Inisyativ Séevis
Pataje nan Tout Konte a (County-Wide Shared Services) nan Bidje AF 2018 la.

“Inisyativ sévis pataje a bay sitwayen yo pouvwa angaje fonksyoné piblik eli lokal yo
direkteman nan jwenn jan pou diminye taks sou pwopriyete yo gras a rediksyon kou
gouvénman lokal l1a”, se sa Gouvené Cuomo te deklare. “Gid sa a Maxwell School
prestijye a ba nou an pral yon atou esansyel pou chak konte ak chak sitwayen pandan y
ap travay pou redwi pwop taks sou pwopriyete pa yo.”

Nan gid li a, Campbell Public Affairs Institute note “sa vo lapén pou konte yo, gran vil
yo, vil mwayen yo ak vilaj yo pran tan jete yon rega nouvo ak serye sou opsyon
potansyel yo, epi pou yo antre nan deliberasyon de bonfwa sou posibilite sevis pataje
yo, ak kijan yo ta kapab mache pi byen.”

Sekrete Deta a, Rossana Rosado, te deklare: “Nouvo zouti sa a pral ede fonksyoné
piblik yo toupatou nan Eta New York mete sou pye inisyativ k ap pemeét kontribyab yo
ekonomize nan tout Eta a. Gid la pral sevi tou kom yon 10t zouti pou ede kreye model
rantab pou gouvénman lokal yo kapab apiye sou enfomasyon sa yo pou konn kijan pou
yo pi byen maksimize sévis esansyél yo bay rezidan yo.”


https://www.ny.gov/programs/shared-services-initiative
https://www.maxwell.syr.edu/uploadedFiles/campbell/NYS-Shared-Services-Guide.pdf

Depi 2011, Depatman Deta a (Department of State) emét 51 milyon dola atrave 230
kontra ki fet pou etidye ak egzekite aranjman sévis pataje ant gouvénman lokal yo.
Inisyativ Sevis Pataje nan Tout Konte a gen pou objektif mennen yon gwo ogmantasyon
nan kantite minisipalite k ap travay an kolaborasyon pou fe kontribyab la ekonomize plis
lajan toujou.

Gid la pral ede sitwayen yo tire maksimom nan opotinite sa a. Li bay ni sitwayen yo ni
fonksyone piblik yo enfomasyon esansyel pou ede dyalog pwodiktif ak konsidere valé
ak posibilite aranjman sevis pataje ant kominote yo. An patikilye, li gen pou objektif ede
fonksyone piblik ak sitwayen sa yo k ap patisipe nan reyinyon ak odyans yo pi byen
idantifye ak fomile pwoblém ak kesyon ki pi enpotan yo nan idantifiye opotinite k ap bay
bon rannman yo.

Gid la dekri avantaj sevis pataje, bay istwa, egzanp ak leson pou Eta New York, ka ak
leson ki soti andeyo Eta new York, dekri metdd pou atenn yon to rannman wo nan sevis
pataje yo, dekri pi bon pratik yo pou reyalize yon pi gran patisipasyon piblik la, bay yon
lis pwoblém ak kesyon santral yo ta dwe okipe epi han yon anéks li dekri fonksyon ak
responsabilite abityel yon gouvenman.

Inisyativ Sevis Pataje nan Tout Konte Gouvene a egzije pou Chef Egzekitif Konte yo
nan 57 konte ki andeyo Vil new York yo oganize Panél sou Sevis Pataje nan objektif
idantifye ak elabore pwojé sevis pataje. Panel yo ap gen ladan yo Majistra tout vil ak
vilaj nan chak konte, ak tout sipevize minisipal yo, epitou yo gen dwa gen reprezantan
distri eskolé, BOCES ak distri espesyal si lidé konte a envite yo. Chef Egzekitif konte a
dwe 0ganize omwen twa reyinyon piblik anvan yo soumet Plan Sévis Pataje yo pou vot.
Plan yo dwe prepare disi 1ye Dawout 2017, epi yo dwe soumét yo bay Divizyon Bidje
New York la (New York Division of Budget) ak Depatman Deta a disi 15 Septanm 2017.

Anplis néf atelye | ap fé pou gouvénman lokal yo nan tout Eta a, Depatman Deta a ap
ofri yon kantite zouti, pami yo yon lis konplé kesyon ak repons ki mete ajou regilyéman,
yon dokiman PowerPoint k ap dekri kondisyon pwogram nan, yon Dokiman Konsey
(Guidance Document), ak yon opotinite pou fonksyoné piblik lokal yo enskri pou
resevwa nouvel regilye sou pwogram nan. Plis toujou, biento Eta a pral ofri webiné pou
fonksyone piblik lokal yo pou ede yo gide pwosesis yo a.

Pou plis enfomasyon, plis konséy ak repons a kesyon moun poze pi souvan sou Sevis
Pataje nan Tout Konte a, al sou: https://www.ny.gov/programs/shared-services-
initiative. Pou plis enfomasyon sou gid la, tanpri al sou
https://www.maxwell.syr.edu/uploadedFiles/campbell/NYS-Shared-Services-Guide.pdf.

